PAGE  
1

Fundargerð

[image: image1.jpg]



MÝVATN


Sveitarstjórn Skútustaðahrepps
22. fundur.
að Hlíða​vegi 6, 19.08.  2003, kl. 13:30.

DAG​S​KRÁ:
1. Fundarsetning.

2. Fundargerð landbúnaðarnefndar frá 5. ágúst.

3. Fundargerð bygginganefndar frá 13. ágúst.

4. Styrkbeiðni frá Soffíu Kristínu Björnsdóttur,

5. Beiðni um framkvæmdaleyfi til endurheimtar votlendis frá Vegagerð ríkisins

6. Bygging heilsugæslustöðvar.

7. Umsókn Baðfélags um tengingar við veitukerfi.Var til umræðu á síðasta fundi sveitarstjórnar.

8. Ráðning í lausar stöður við Reykjahlíðarskóla.

9. Ástand vegslóða í Mývatnssveit.

10. Lóðarumsókn Sniðils.

Til kynningar:

Staða skipulagsmála í Kröflu og á Neslandatanga.

Aðalfundur Mýflugs.

Gjafabréf vegna Höfða frá 30. des. 1970.

Mættir:  Guðrún María Valgeirsdóttir, Jón Óskar Ferdinandsson, Kristján Stefánsson, Birkir Fanndal Haraldsson, Böðvar Pétusson.

1. Fundarsetning.

Oddviti setti fund.  Birkir lagði til  að 9. máli yrði bætt á dagskra. Sveitarstjóri óskaði eftir að 10. máli yrði bætt á dagskrá.  Samþykkt samhljóða.

2. Fundargerð landbúnaðarnefndar frá 5. ágúst.

Svetarstjórn gerir ekki athugasemdir við tillögur landbúnaðarnefndar um tilhögun fjallskila og réttardag.

3. Fundargerð bygginganefndar frá 13. ágúst.

Sveitarstjórn samþykkir afgreiðslu bygginganefndar á erindi Baðfélags Mývatnssveitar um framkvædaleyfi til landmótunar og byggingar Baðlóns.

4. Styrkbeiðni frá Soffíu Kristínu Björnsdóttur.

Sveitarstjórn hafnar að verða við erindinu.

5. Beiðni um framkvæmdaleyfi til endurheimtar votlendis frá Vegagerð ríkisins.

Samþykkt.

6. Bygging heilsugæslustöðvar.

Um málið urðu nokkrar umræður.  Sveitarstjóri og Framkvæmdastjóri Heilbrigðisstofnunar Þingeyinga munu á næstunni eiga fundi með ráðuneytum fjármála og heilbrigðismála um málið og leggja niðurstöður fyrir sveitarstjórn.

7. Umsókn Baðfélags um tengingar við veitukerfi.

Í júní s.l. kynnti sveitarstjóri formanni Landeigendafélags Mývatnssveitar fyrirhugaða lagnaleið að baðlóni við Jarðbaðshóla Það var síðan í byrjun águstmánaðar að óskað var eftir formlegu erindi og fer það hér á eftir:

Landeigendafélag Reykjahlíðar

Ólafur H. Jónsson, form

Pósthólf 4005

660 Mývatn






Mývatnssveit, 8. ágúst 2003

Efni:
Lagnaleið að baðlóni við Jarðbaðshóla.

Fyrir um tveimur mánuðum síðan afhenti ég þér teikningu gerða af VGK af fyrirhugaðri lagnaleið að baðlóni við Jarðbaðshóla.  Spurðist ég þá fyrir um hvort Landeigendur gerðu athugasemdir við hina fyrirhuguðu lagnaleið.  Svar hefur ekki enn borist.

Í mínum huga er málið einfalt.  Opna þarf skurð þar sem lagnir sem flytja heitt vatn  til lónsins, neysluvatn, síma og rafmagn, ef mögulegt er að setja þessar lagnir saman í einn skurð.  Síðan verður skurðinum lokað og ef að líkum lætur munu engin ummerki sjást eftir um tvö ár.

Það er afar mikilvægt að fá svar við þessu einfalda erindi sem fyrst, þar sem með hverjum deginum sem líður tefjast framkvæmdir og atvinnuuppbygging hér í Mývatnssveit.






Bestu kveðjur,





Sigbjörn Gunnarsson, sveitarstj.

Borist hefur svar í tölvupósti frá Jónasi Aðalsteinssyni hrl fyrir hönd meirihluta landeigenda í Reykjahlíð sem hér fer á eftir:

Skútustaðahreppur

B.t. Sigbjörns Gunnarssonar, sveitarstj.

Hlíðarvegi 6

660 Mývatni.

Reykjavík, ágúst 2003

Efni:
Lagnaleið að baðlóni við Jarðbaðshóla.

Til okkar hefur leitað Landeigendur Reykjahlíðar ehf. vegna beiðni sveitarfélagsins um að leggja vatns-, rafmagns- og símalögn yfir land þeirra, sbr. bréf yðar dags. 8. ágúst 2003.

Líkt og greint er frá í fyrrnefndu bréfi yðar stendur til að grafa skurð um land umbjóðanda okkar í Bjarnarflagi að baðlóni.  Í þennan skurð munu verða lagðar leiðslur fyrir heitt vatn til lónsins, neysluvatn, rafmagn og síma í sambandi við væntanlega heilsubaðstöð sem fyrirhugað er að rísi við Jarðbaðshóla.  Þar sem engar beiðnir hafa borist umbjóðanda okkar frá Landsíma Íslands hf., Rarik eða annara um lagningu þessara leiðslna er litið svo á að Skútustaðahreppur sé umboðsmaður þeirra aðila sem framkvæmdanna óska.

Í 70. gr. laga nr. 81/2003, um fjarskipti, 23. gr. raforkulaga nr. 65/2003 og 34. gr. orkulaga nr. 58/1967 eru heimildir fyrir fjarskiptafyrirtæki, rafmagnsveitur og sveitarfélög til að taka land eignarnámi ef nauðsynlegt er að tryggja sér það undir framkvæmdir og ekki nást sættir um bætur.  Sambærileg heimild er í 32. gr. skipulags- og byggingarlögum nr. 73/1997.  Hjá því verður þó ekki litið að hið umrædda landsvæði sem til stendur að grafa í gegnum hefur ekki enn verið skipulagt, sbr. aðalskipulag Skútustaðhrepps 1995-2013.  Telur því umbjóðandi okkar nauðsynlegt að samkomulag náist um framkvæmdirnar til að af verði þar sem ekki sé heimilt að taka eignarnám á óskipulögðu svæði.

Umbjóðandi okkar telur að lagning leiðslu þessarar um landið muni hafa margvíslegar kvaðir í för með sér, m.a. varðandi framtíðar framkvæmdamöguleika á svæðinu, sbr. 71. gr. l. nr. 81/2003.  Slíkar kvaðir takmarka alla nýtingarmögleika svæðisins sem hefur þannig beint fjárhagslegt tjón í för með sér fyrir landeigendur.  Ekki liggur fyrir hverjir munu bæta þeim þetta tjón umfram það sem stendur í lögum en ekki er óeðlilegt að því verði skipt milli framkvæmdaraðila en ávallt á ábyrgð sveitarstjórnar.

Með vísan til framangreinds samþykkja meirihluta stjórnar Landeigenda Reykjahlíðar ehf. að framkvæmdir við lagningu leiðslunnar hefjist þegar í stað að uppfylltum eftirfarandi skilyrðum:

1. Fullar bætur muni koma fyrir tjón umbjóðanda okkar samkvæmt samkomulagi milli aðila í formi mánaðarlegra leigugreiðslna, sem sveitarstjórn Skútustaðarhrepps mun ábyrgjast greiðslu á.

2. Sveitarstjórn skuldbindur sig til að aðlaga viðkomandi lögn í framtíðinni að staðfestu skipulagi á sinn kostnað ef í ljós kemur að lögnin kemur í veg fyrir frekari framkvæmdir á svæðinu.

3. Leyfi umbjóðanda okkar felur ekki í sér eftirgjöf á eignarrétti á því affallsvatni (heitu vatni) sem til kemur með að renna í heilsubaðstöðina.  Ekki liggur fyrir hver sé heimild Landsvirkjunar til að afhenda þetta affallsvatn til baðlónsins án greiðslu til umbjóðanda okkar. 

Þess er óskað að þér boðið til fundar um tilhögun ofangreindra atriða við fyrsta tækifæri.

Virðingarfyllst,

_________________________

Jónas A. Aðalsteinsson, hrl.

Því er fyrst til að svara að það er misskilningur að í bréfi sveitarstjóra frá 8. ágúst sem fer hér á undan sé verið að óska leyfis til að leggja vatns- rafmagns- og símalögn um landlandeigenda í Reykjahlíð.  Einungis er óskað eftir athugasemdum við fyrirhugaða lagnaleið, ef einhverjar eru.

Þá eru engin áform uppi um eignarnám á landi.

Í bréfi Jónasar Aðalsteinssonar eru engar athugasemdir gerðar við lagnaleiðina.  Hins vegar eru í lok bréfsins ákveðin skilyrði sett fyrir því að lagning leiðslunnar hefjist þegar í stað.  Svör við þeim efnisatriðum eru eftirfarandi.

1. Sveitarstjórn Skútustaðahrepps hafnar því að ábyrgjast mánaðarlegar greiðslur, enda ekkert tjón hlotist af þó lagnir verði lagðar.

2. Sveitarstjórn Skútustaðahrepps lýsir því yfir að komi til þess að flytja þurfi lagnir vegna frekari uppbyggingar í Bjarnarflagi mun sveitarstjórn ábyrgjast þá framkvæmd.  Enn fremur mun sveitarstjórn beita sér fyrir að landeigendum verði bætt tjón sem þeir kunna að verða fyrir vegna legu lagnarinnar, verði sýnt fram á að tjón hafi af hlotist.

3. Sveitarstjórn hefur ekkert um þetta álitamál landeigenda í Reykjahlíð og Landsvirkjunar að segja.

Sveitarstjórn Skútustaðahrepps telur ekki nokkurt efni til fundarhalda um þessi mál og mun heimila fyrir sitt leyti að lagnir verði lagðar þar sem teikning VGK gerir ráð fyrir þeim.

Samþykkt samhljóða og sveitarstjóra falið að rita Jónasi Aðalsteinssyni hrl og forsvarsmönnum Baðfélags Mývatnssveitar bréf um málið.  Oddviti taldi sig vanhæfa við afgreiðslu málsins og tók ekki þátt í afgreiðslunni.

8. Ráðning í lausar stöður við Reykjahlíðarskóla.

Skólanefnd hefur orðið ásátt um að Kristín Halldórsdóttir verði ráðin stuðningsfulltrúi og Rósa Eik Gunnarsdóttir skólaliði.  Sveitarstjórn samþykkir tillögu skólanefndar.

9. Ástand vegslóða í Mývatnssveit.

Sveitarstjóra falið að óska eftir við Vegagerð ríkisins að Gufubaðsvegur, Hverfjallsvegur, og vegur í Lúdentarborgir verði flokkaðir í flokk Landsvega (x) í vegaskrá, en vegir þessir eru mjög fjölfarnir og liggja að fjölsóttum ferðamannastöðum.  Jafnframt æskir sveitarstjórn þess að varið verði fé á næsta ári til vegarbóta á fyrrnefndum vegum auk Grjótagjárvegar, sem er í flokki Landsvega (x), en allir þessir vegir eru í slæmu ásigkomulagi.

Þá vill sveitarstjórn Skútustaðahrepps jafnframt benda Vegagerðinni á að vegfarendum stafar veruleg hætta af umferð gangandi á þjóðveginum í grennd við Vindbelgjarfjall, þar sem illmögulegt er að komast af þjóðveginum til að leggja bifreiðum áður en gengið er á fjallið, sem er með fegurstu útsýnisstöðum í Mývatnssveit.

10. Lóðamál Sniðils.

Sveitarstjóri lagði fram eftirfarandi greinargerð:

“Hinn 22. júlí barst umsókn frá Sniðli hf, undirrituð af Brynjari Sigtryggssyni, um lóðir undir parhús við Birkihraun.  Við nánari umræður sveitarstjóra og Brynjars kom í ljós að Sniðill hafði hug á að hefja framkvæmdir við byggingu eins parhúss, tveggja íbúða eins fljótt og kostur væri. Fljótt var Sniðli gefið munnlegt vilyrði fyrir að ekki stæði á sveitarfélaginu að veita félaginu lóð/lóðir, en sá hængur væri á að engar lóðir væru skipulagðar fyrir parhús.  Í framhaldinu fól sveitarstjóri byggingarfulltrúa að rita greinargerð um málið sem barst 28. júlí  og fer hún hér á eftir:

Sæll Sigbjörn;

Vegna fyrirspurnar um lóðarumsókn Sniðils.

Ég þekki ekki nákvæmlega um hvaða lóðir er verið að sækja, en skilst að um

sé að ræða fjórar samliggjandi einbýlishúsalóðir sem ætlunin er að sameina

í þrjár parhúsalóðir.  Hvort minn skilningur á því er réttur eða ekki

skiptir ekki öllu.

Ég tel að ef breyta á fjórum einbýlishúsalóðum í þrjár parhúsalóðir verði

að koma til skipulagsbreyting.  Það þýðir í þessu tilviki að teikna þyrfti

upp deiliskipulagsuppdrátt af götunni allri eða stærra hverfi, skilgreina

ný lóðarmörk og breyta byggingarskilmálum.  Síðan þarf að kynna uppdráttinn

og gefa íbúum athugasemdafrest.  Hugsanlega koma fram athugasemdir þess

eðlis að hætt verði við breytinguna.  Ef skipulagsdrögin yrðu samþykkt

finnst mér að auglýsa þyrfti lóðirnar lausar til umsóknar hverjum þeim er

áhuga hefði.  Þessi ferill tekur nokkra mánuði frá því að lagt er af stað

þar til byggingarleyfi verður veitt.  Ljóst er að umtalsverður kostnaður

liggur í gerð deiliskipulags eins og þú hefur væntanlega þegar séð.

Sennilega kostar fullnægjandi deiliskipulagsuppdráttur nærri 1 milljón

króna.

Ég nefndi við Brynjar þann möguleika að fá samþykki fyrir byggingu einstaks

parhúss á einbýlishúsalóð.  Ég tel það brjóta svo óverulega í bága við

gildandi skipulag að ásættanlegt gæti verið að grenndarkynna málið til

eigenda nærliggjandi húsa.  Ef nágrannar myndu sætta sig við málið væri

hægt að hefja framkvæmdir til þess að gera fljótlega.  Í grenndarkynningu

yrði að gefa nokkuð skýra mynd af því sem til stæði að byggja, helst

tilbúnar teikningar af húsi og afstöðu þess á lóðinni.  Líklega þyrfti að

rýmka einbýlishúsalóðina lítillega til að hægt yrði að koma þar fyrir

parhúsi.  Lóðarmörk skal skilgreina í deiliskipulagi, en þeim hefur þó

a.m.k. stundum verið breytt að undangenginni grenndarkynningu.  Ef þessi

leið yrði farin tel ég að ferillinn yrði eftirfarandi:

1.  Húsbyggjandi sækir um einbýlishúsalóð til að byggja á henni parhús.

2.  Sveitarstjórn úthlutar lóðinni með jákvæðu viðhorfi til lóðarstækkunar

og parhússbyggingar.

3.  Húsbyggjandi leggur fram teikningar af parhúsi til byggingarnefndar sem

annast síðan grenndarkynningu málsins ef henni lýst málið vænlegt.

Hugsanlega vill væntanlegur húsbyggjandi leggja fram skriflega yfirlýsingu

nágranna um að þeir hafi ekki athugasemd við fyrirhugaða húsbyggingu.  Þá

er eðlilegt að nágrannar áriti hreinlega teikningu sem sýni nákvæmlega það

hús sem þeir eru að samþykkja.  Þannig getur húsbyggjandi stytt málið um

fjölmargar vikur (það er annars fjögurra vikna athugasemdafrestur við

grenndarkynningu auk tíma sem fer í undirbúning kynningar og bið eftir

næsta fundi nefnda).

4.  Ef ekki berast athugasemdir við grenndarkynningu gerir byggingarnefnd

tillögu að afgreiðslu málsins til sveitarstjórnar.

5.  Byggingarleyfi veitt þegar/ef sveitarstjórn samþykkir húsbygginguna.

Afgreiðsluhraði byggist á framkvæmd grenndarkynningar og síðan á því

hvernig stendur á fundum byggingarnefndar og sveitarstjórnar.  Ef

grenndarkynning er "framkvæmd handvirkt" þ.e. lóðarhafi aflar uppáskrifta

allra nágranna getur afgreiðslutími verið "stuttur" (fræðilega allt niður í

viku eftir að fullnægjandi teikningar eru lagðar fram).

Ég minnist þess að þú hafir nefnt við mig fyrir nokkru að útbúa þyrfti nýja

samþykkt um gatnagerðargjöld í sveitarfélaginu.  Ef ekki hefur verið gengið

frá því vil ég minna á að eðlilegt gæti verið að ganga frá því máli áður en

byggingarleyfi er veitt fyrir nýbyggingum.  Ég gerði drög að samþykkt um

gatnagerðargjöld fyrir Þingeyjarsveit.  Ég held að sveitarstjórnin þar hafi

þegar sett samþykktina í gildi.  Hún gæti verið nothæf til viðmiðunar fyrir

ykkur.

Jafnframt vil ég minna á að þó það sé nokkuð/talsvert dýrara fyrir

húsbyggjanda að byggja samsvarandi stórar íbúðir í einbýlishúsum og

parhúsum, þá tel ég að einbýlishúsin yrðu talsvert verðmætari að byggingu

lokinni.  Þau væri hægt að byggja án skipulagsbreytingar svo þannig myndi

kostnaðarmunur minnka nokkuð.  Ég vona að samanburður milli kostnaðar við

byggingu einbýlishúsa og parhúsa hafi þegar verið gerður og að ákvörðun um

byggingu parhúsa frekar en einbýlishúsa byggi á raunhæfu mati á

byggingarkostnaði og endanlegum verðmætum.

Ég vona að þetta svari sem mestu af því sem þú óskaðir svara við.  Ef ekki,

láttu mig vita.

Með kveðju

Gaukur

Gaukur Hjartarson

Byggingarfulltrúi Þingeyinga

Ketilsbraut 7-9, 640 Húsavík

Sími: 464 6115, Fax: 464 6131
Sveitarstjóri afhenti Brynjari umsögn byggingarfulltrúa og ræddu þeir málið.  Skýrt kom fram að Sniðill hf þyrfti að afhenda teikningar af fyrirhuguðu húsi /húsum til þess að hægt væri að fara með málið í grenndarkynningu eða skipulagsbreytingu ef þurfa þykir. Sveitarstjóri veit ekki betur en verið sé að ganga frá teikningum um þessar mundir.

Á sínum tíma kom Brynjar Sigtryggsson á fund sveitarstjórnar fyrir hönd Sniðils hf og Trésmiðju Fljótsdalshéraðs og spurðist fyrir um mögulega niðurfellingu eða frestun á greiðslu lögboðinna gatnagerðargjalda. Ekkert slíkt var þá útilokað af hálfu sveitarstjórnar. Fram skal tekið að engin slík ósk hefur borist í tengslum við þetta mál, sem ef til vill má eðlilegt teljast, þar sem ekki hefur verið óskað eftir byggingaleyfi enda teikningar ekki borist.”

Sveitarstjórn samþykkir að Sniðli hf verði send þessi bókun úr fundargerð sveitarstjórnar.  Ennfremur muni sveitarstjóri rita Sniðli formlegt bréf um vilyrði fyrir lóð/lóðum og senda með gjaldskrá um gatnagerðargjöld þar sem fram kemur upphæð gatnagerðargjalda fyir 200 m2/617m3 húsi.  Þá mun einnig verða send afstöðumynd af þeim fjórum einbýlishúsalóðum við Birkihraun sem skipulagðar eru, sem mun þurfa að skipulegga sem parhúsalóðir sýni Sniðill því áhuga að hefja framkvæmdir.







Fleira ekki gert.







Fundi slitið.

Guðrún María Valgeirsdóttir, 

Jón Óskar Ferdinandsson, 

Kristján Stefánsson, 

Birkir Fanndal Haraldsson, 

Böðvar Pétusson.

